
Apeqqut:

1. UKA2013/124-imi aalajangiiffigisassatut siunmersuummut allannguutissatut
siunnersuutip akuersissutigineqarneranut atatillugu Naalakkersuisut
peqquneqarnerannik nalilineq sumut killippa, nalilinerlu inaarutaasog gaqugu
Inatsisartunut saggqummiunnegarnissaa ilimaginegarpa?

2. Sinerissap qanittuani aalisarnermut Kkilligititap  basislinjamit 12 semilinik
killegarfimmut  annertusisinneqarnissaata  pitsaaqutai, pitsaanngequtaalu
nassuiaatigineqassasut  Naalakkersuisut  piumaffigineqarput, tassungalu
ilanngullugu aalisariutit 30 meterinit annerusut basislinjap 12 sgmilimillu
killeqarfiup iluani aalisarsinnaajunnaarneqarnissaat.

3. Sinerissap qanittuani aalisarnerup basislinjamit 12 semilimik killegarfiup
tungaanut ungavartinneqarnera aalisarnermik  ingerlatsisunut  pisortanit
pigineqartunut namminersortunillu  piginegartunut  sukkut aningaasatigut
pitsaaquteqarlunilu pitsaanngequteqassava, tassunga ilanngullugu aa?

4. Aalisariutit 30 meterinit anginerusut ungasinnerusumut  isigisumik
nungusaataanngitsumik aallaaveqartumik  atuinermut navialisitsinerat
Naalakkersuisut isumaqatigaat?

5. Aalisariutit 30 meterinit annerusut basislinjap kiisalu basislinjap avataani 3
semilinit avasinerusumi aalisartut ganog amerlatigippat?

6. Apeqqut 2-mi allanneqartutut allannguineq aalisartitseqatigiinnit attornegartunit
eqqartuussivikkut
suliassangortineqarnissamut/piumasaqaateqarfigineqarnissamut
aarlerinanngitsumik ingerlanneqarsinnaava?

Akissuteqaat:

1)-imut :

Kinguppanniarnermi killigititag pillugu maanna nalilersuisogaleruttorpog. Piffissamili
maannakkorpiag nalileruminaappoq qaqugu taanna piariissanersoq, paasissutissat
nalilersuinerup kingorna saqgummiunnegartussatut kissaatigineqartut suliap avataani
suliaqartut pegataatillugit annertuumik misissoqgaagassaammata.



2)-mut

Kinguppanniarneq nunap immikkoortuinut killigitinnegartut ilanngullugit eggarsaatigalugit
ullumikkut ima aqutsivigineqarput, aalisariutinut avataasiortunik kiisalu sinerissap ganit-
tuani aalisartunik immikkoortitigaalluni. Taama agguataarinerup sinerissami aalisariutit,
avataasiortunit minnerukkajuttut, kinguppanniarnermi salliutinneqartarnissaannik siuner-
tagarpoq. Taakkununnga marlunnut agguaanermi sinerissami ganittumi angallatit nam-
minneq tunisassiortuunngitsut sinerissamut ganittuaraallutik aalisarsinnaatitaapput, ava-
taasiortullu  basisliniamit kimmut minnerpaamik 3 semil-isut qganitsigissallutik.
Sinerissamut qanittumi aalisartunut namminerlu tunisassiortunut basisliniami killigititaq
kangimut killigitinneqarpoq. Taamaattorli aalisariutit sinerissap ganittuani akuersissutillit
avataasiortut akornanni aalisarsinnaapput, tamanna sapinngikkunikku kiisalu asser-
suutigalugu molooriisa sapinngikkunikku.

Killeqarfiit allineqarpata, aalisariutit sinerissap qanittuani aalisarnissaminnut akuersis-
sutillit kisimik aalisarsinnaatitaallutik, assersuutigalugu basisliniamit qaninnerpaaffissaa
maanna 3 sgmilinut, tamanna immini ajornartitsinavianngilag angallatit 30 meterinit an-
nerit sinerissami ganittumi aalisariutit aalisarfianni aalisarnissaannut. Matumani aalisa-
rivtip ganoq takitiginera aalajangiisuunngilaq, kisianni aalisariut tunisassiortuunersoq
apeqqutaalluni. Kalaallit Nunaata aalisarnikkut oqartussaaffigisaani ragjarniarneq pillugu
Namminersornerullutik Oqartussat nalunaarutaata nr. 23, 29. august 2002-meersoq
matumani innersuussutigissavara.

Killeqarfiit allilerneqarneranni angallatit sinerissap ganittuani akuersissutillit taamaallaat
aalisarsinnaatilernerisigut pitsaaqutit ajoqutaasullu nalilersoruminaapput. Sunniutigisin-
naasai allanut tunngasuunerunissai ilimanarpoq, taakkulu aamma qulakkeeruminaas-
sallutik.

Apeqqummut nr. 1-imut akissummut innersuussillunga kinguppanniarnermut killigititanut
maanna nalilersuisoqaleruttorpoq. Naalakkersuisut kissaatigivaat suliaq ataatsimut
isigalugu ingerlannegassasoq, taamaasiornikkut raajarniarneq pillugu tamakkiisumik
isiginnilluni suliagartogassasoq tassunga ilannguliugu killigititanut
annertusaasinnaanissamut pitsaaqutit ajoqutillu pillugit isuma suliamut ilannguliugu
nalilersornegaqquillugit.

3)-mut

Kinguppanniarnermut nalunaarutip allanngortinneratigut sinerissamut ganittumi aali-
sarsinnaanerup allilernegarnerata kingunerisaanik pitsaagutissai ajoqutissaalu ogaati-
giuminaapput. Ataatsimut isigissagaanni kalaallinut inuiaqatigiinnut annertuumik sun-
niutegarnaviarunanngillat, allanut sunniuteqartumik ajoqutai pitsaaqutaannik amerlane-
runngippata. Apeqqummut 2-mut qulaani taaneqartoq matumani innersuuppara.

4)-mut

Angallatit 30 meterinit annerusut kinguppaat pivjuartinneqarnissaannut navianartorsior-
titsinerannik takussutissaganngilag, aalisariutilluunniit 30 meterinit annerit kinguppan-
niartut qalerualinnut ungasissoq isigalugu aarlerinartorsiortitsisogarnerannik takussutis-
saqgarani.

5)-imut
Ukiog manna angallatit arfinillit 30 meterinit annerusut sumiiffimmi aalisarnissaminnut
akuersissuteqarsimapput imaluunniit suli akuersissuteqarput.

6)-mut
Naamik.

